
„. . . a  n jezap om ń  jeho dobro tow !" / ps. 103.2

Hišće steja naše cyrkwje pod 
znamjenjom žnjoweho dźakneho 
swjedźenja, abo so přihotuja na 
tuton dźeń dźakowanja, abo žnjo- 
wa pycha zašłeho swjedźenja do- 
pomina wosadu: „a njezap>omń
jeho dobrotow!“ Stary pĕkny na- 
łožk, kotryž hižom lud Stareho za- 
konja znaješe. je, zo so čłowjek 
swojemu stworićelej podźakuje, 
hdyž su žnĕ nimo a bohate žohno- 
wanje polow je w brožnjach scho- 
wane. Z dźaka połnej wutrobu 
přińdźe do Božeho domu wjesoły 
spĕwajo „Chwal Knjeza, duša, 
chwal!“

•Haj, kak wjele dobrotow Božich 
smy zaso nazhonili. Boža mila 
ruka je  so wotewrila a pola a hona 
požohnowała. Nimo su syw a žnĕ, 
m jerznjenje a ćopłota, lĕćo a zyma, 
ale nimo tež proca a starosće za 
tole lĕto. R atar je wobdźĕłał polo, 
kotrež płody přinjese, a wšo dom- 
chował do swojich brožnjow. Pola 
su prozdne, brožnje a łubje pak 
połne. Nĕtk wĕmy, što je nam  na-' 
rostło. zo njebĕ tu te dźĕlo podar- 
mo. Na tym  so wjeselimy, ale 
z tym njeje dosć. Kak ruče za- 
pomni čłowjek, zo ma so za wšitko 
podźakować.

Bĕ to w domje nĕkajkeho boha- 
teho muža. hdźež bĕ wjele hosći 
přeprošenych. Prjedy hač so za 
blido sydnychu, so modlachu: 
..Přińdź. Knježe Jezu, a budź naš 
hosć a požohnuj wšitko, štož sy 
nam  z hnady wobradźił!" A wšitcy 
so dachu wjesele do dobreje jĕdźe. 
N&syćeny stany hospodar wot wo- 
bjeda přejo „Boh žohnuj wobjed!“ 
Ale jedyn mjez nimi wołaše: „Nje- 
zapomńće na Boha Knjeza!" a so

pomodłi: „Dźakujmy so Knjezej, 
přetož won je dobroćiwy, a jeho 
dobrota traje  wĕčnje. Hamjeń.“ 
Kak cyłe hinak zaklinčeše nĕtko: 
„Boh žohnuj wobjed!“ Tak so 
stawa husto, snadź tež poła tebje, 
moj luby čitarjo, zo sej nĕšto wu- 
prosyš a dostawši so njedźakuješ.

„Njedźak je  swĕta mzda“ — jich 
wjele je  hižom wĕrnosć tutoho 
słowa nazhoniło, ale nichton tak 
husto kaž naš Wotc w njebjesach. 
Zwjetša wšak je  bohužel tak, zo 
ludźo to, štož jim  Boh wobradźi, 
wozmu jako nĕšto, štož so samo 
wot so rozumi. Boh dyrbi nam  do- 
broty činić, naše pola, naše dźĕlo 
žohnować, to so wot njeho woča- 
kuje, — ale dźaka člowjeka njeje 
trjeba. Tohodla „njezapomń“ so 
Bohu dźakować! Krasna wĕc je, 
Knjezej so dźakować a chwalbu 
spĕwać twojemu mjenu, ty naj- 
wyši. Wjele ludźi swjeći drje žnjo- 
wy swjedźeń, ale nic žnjowy 
d ź a k n y swjedźeń. Serbski lud 
chce nabožny lud być. tohodla tež 
žana domchowanka bjez dźaka 
k Bohu! Dźakowny člowjek je 
přeco wjesoły a spokojom, a tajcy 
chcemy my tola być!

Ałe dosć njeje, zo na žnjowym 
dźaknym swjedźenju Božej česći 
jenož dźakne kĕrluše zaspĕwamy, 
k słowam ma přińć skutk. Boh 
njeje pola žohnowal, zo by so sam 
wobohaćił. ale zo by won cyłe čło- 
wjestwo zežiwil ze swojimi dara- 
mi. Tak ma so naša dźakownosć 
pokasać n  skutku smilnosće a lu- 
bosće k blišemu „Dobrotu činić a 
wudźĕlić njezapomńće, přetož taj- 
ke wopory spodobaju so Bohu 
derje“.

Skončnje pak je  Bože wotmy- 
slenje, nas k sebi ćahnyć z luteje 
dobroty. Wĕmy hišće wo druhim  
polu žnjowym, a to je polo našeje 
wutroby. Tež tu  wočakuje won 
dobre žnĕ, a kak bohaće je  won 
tole polo požohnowal! „Ty wote- 
wriš swoju ruku a nasyćiš wšitko, 
štož je žiwe, z dobrym spodoba- 
njom .“

Kak bohaći smy my tola wot 
małosće sem! Přez sw jatu křće- 
nicu přijim uje nas za swoje dźĕći, 
jeho wotcowska ruka wuchowa nas 
přeco a wšudźom. W sakramenće 
Božeho w otkazanja bliži so nam 
podawajo wodaće hrĕchow, zbož- 
nosć a žiwjenje. W swojej lubosći 
je  nam posłał Jezom Chrysta, zo 
njebychmy zhubjeni, ale wumo- 
ženi byli. Wšo, štož mamy na wu- 
trobje a swĕdomnju, možemy 
jem u w modłitwje přinjesć, won 
nas derje zrozumi a nam  pomha. 
Jeho ruka je  za nas stajn je wote- 
wrjena. K ajke wulke bohatstwo! 
Wjeselmy so z Pawołom G erhard- 
tom, kiž spĕwa:

Sto mamy tudy na swĕće, 
hač jeno samo to, 
štož nam  naš Wotčec wudźĕli, 
kiž znaje koždeho?

Zadyn čłowjek, žana zemska 
moc njemože nam  tajke bohate 
blido za dušu přihotować kaž naš 
wšehomocny Boh. Wšĕdnje čerpaš 
ze studnje žiweho Božeho słowa 
nowe mocy a njedźelu so stajiš 
z wulkej wosadu pod žohnowanje 
Bože. A hdyž so w blišich dnjach 
w nĕkotrych serbskich w’osadach 
wječor za wječor ewangelizacija 
wotmĕje, potom přińdźe tuton 
bra tr ewangelista jako posol Boži,

B ib liske  hrono na  m ĕsac požnjeńc 1953:

K o n c  p ř ik a z a n ja  p a k  je lubosć čisteje w utroby  
a  z d o b re h o  sw ĕdom ja  a  z p raw eje wčry. 1- na Tim. 1 . s



Ew an ge lizac ija  w B u d y sk im  cy rkw in sk im  wokrjesuprĕdujo wjesolu powĕsć našeho 
Zbožnika. Won čaka tež na tebje! 
W užiwajmy wšĕ puće Bože, zo by 
so polo našeho znutřkowneho ži- 
w jenja praw je přihotowało k do- 
brym  žnjam.

F arar Bodelschwingh, w utw a- 
rje r Bethelskich wustawow jako 
Mĕsta smilnosće. je  raz ze swojeho 
nazhonjenja prajił: „Koždy dźeń 
kĕrluš skorženja m jenje a za to 
lĕpje kĕrluš dźakowanja wjac!“ 
Kak wjele přičiny k tomu mamy 
tež my!

Naš serbski kĕrlušer P ĕtr Mlonk 
nas prosy:

Spomńće pak tež čłowske dźĕći, 
zo je  wšitko Boži dar.
Boh je  wšak na cyłym swĕći
ton najstarši hospodar,
kiž wĕ, što je dobre k wšemu,
abo što nam  škodne je;
dowĕrmy so jeno jemu,
won nas zabyć njebudźe. (207, 7)
A ty? Njezapomń jeho dobro- 

tow! Hamjeń. ./.

W powojnskim času je  krajna 
cyrkej započała, wosebite ewange- 
łizacije w cyrkwinskich wokrje- 
sach wotmĕwać. Tajka ewangeli- 
zacija Budyskeho wokrjesa budźe 
srjedź septembra, ałe nĕtko jenož 
za połojcu. dokelž naša krajna cyr- 
kej nima dosć ewangelistow za 
naš wulki wokrjes. W druhej po- 
łojcy so tute ewangelizacije při- 
chodne nałĕto wotmĕja. Tež serb- 
ske wosady su wobdźĕlene, m je- 
nujce Bart, Chwaćicy, Klukš, Ra- 
kecy, Njeswačidło, Huska a< Ho- 
dźij, a to wot 10. do 17. sept., je- 
nož w Hodźiju budźe wona wot 
7. do 13. sept., a w Chwaćicach 
wot 14. do 20. sept.

Koždy wječor we 8 hodź. mo- 
žeja wosadni w swojim Božim do- 
mje ludowo-misionske přednoški 
słyšeć. Hłowny tema rĕka: „Jezus 
so tebje praša: Chceš so wustro- 
wić?“ A w jednotłiwych wječorach 
so wo tutych wĕcach rĕči:

1. W rĕčnej hodźinje.
2. Jezus, naš lĕkar.
3. Pod Rontgenowymi pruhami.
4. Njeje hižom žaneje pomocy?
5. Wotućeny k nowemu 

žiwjenju.
6. Pod łubowacymaj rukomaj.
7. Wumoženy na přeco!

Tajki tydźeń je  wulka, krasna 
składnosć, kotruž njech ći swĕru 
wužiwaju, kotřiž ewangelizaciju 
we wosadźe maja. Stož ma nĕšto 
wosebiteho na wutrobje, može 
dušowpastyrsku rĕčnu hodźinu 
ewangelisty wopytać.

Haj, přińdźće wšitcy, wzmiće 
druhich sobu, wšitko je přihoto- 
wane! A prošće tež swĕru wo bo- 
hyte Knjezowe požohnowanje, zo 
bychu mnozy posylnjeni byłi we 
w ĕrje a nĕkotři znowa puć k Zbo- 
žnikej namakali! La.

„ M y  w ša k  dyrbjachmY tež chodźić!"
Z 1. sept. započa so zaso nowe 

šulske lĕto a z tvm  zastupi nowy
7. lĕtnik do paćerskeje wučby a 
nowačkojo, kotřiž z tutym  dnjom 
zastupja do šule, přijim a cyrkej 
zdobom tež do nabožneje wučby 
(Christenłehre). Cyrkej při tym 
trjeba pomoc našich křesćanskich 
staršich. Z rozrĕčowanjow ze star- 
šimi spoznawamy, zo' tu  husto dosć 
n jeje praweho zrozumjenja.

Njech su tu te rozrĕčowanja po 
wašnju ja ra  wšelakore, tak  su sebi 
toła w jenym  husto dosć podobne. 
Hdyž duchowny napomina, zo by- 
chu dźĕći porjadnje do wučby a 
kemši chodźiłe, so jem u potom 
koždy kroć ze wšej raznosću praji: 
„Ale to so tola wĕ, knjez farar, my 
wšak dyrbjachm y tež chodźić!“ 
Njeńdźe wšak jenož wo chodźenje, 
ałe tež wo praw u pilnosć. „Ałe to 
je  toła wĕste, knjez farar, my dyr- 
bjachm y tola tež wuknyć!“

Tak praw je wjeselić so du- 
chowny tajkeje wotmołwy nje- 
može.

Sto poprawom tu rĕka „dyr- 
bjeć“?

Twoje dźĕćo dyrbi na paćerje 
chodźić, dokelž sy tež ty, luby 
nano, před nĕhdźe 30 lĕtam i na 
paćerje chodźić dyrbjał.

Bože kaznje dyrbja so wučić a

wuknyć, dokelž bĕ so hewak wša 
pocćiwosć mjez čłowjekami zhu- 
bila.

Na paćerje dyrbi dźĕćo chodźić, 
přetož dźĕćo same, staršej, km otřa 
a cyłe wulke přećelstwo so tola 
hižom na konfirm aciju wjesela, 
na tuton rjany  swjedźeń! „Tuž 
wšak dyrbiš chodźić, lube dźĕćo, to 
wšo ničo njepomha!"

Začuwaš, do kak strašnych ko- 
lijow smy zajĕli? Dołhož je  to hi- 
šće powšitkowne wašnje, dołhož 
druhe dźĕći chodźa, dyrbi tež 
twoje dźĕćo chodźić. Jelizo pak so 
tu  nĕšto přemĕni, što budźe potom 
z twojim  dźĕsćom?

Nĕ, luby nano a luba maći, prai 
tola swojemu dźĕsću: W křćenicy 
je tebje Chrystus požohnował a 
tebje do swojeje cyrkwje přijał. 
A nĕtko won tebje woła, zo by ty  
spoznało hnady połne bohatstwo 
křćenicy a cyrkwje. Tuž dyrbiš ty  
chodźić, dokelž twoj Zbožnik tebje 
woła, tebje wosobinsce. Ty dyrbiš 
jem u posłuchać, njedźiwajce toho, 
što druzy činja.

Ildyž staj takle ze swojim dźĕ- 
sćom porĕčałoj, n jejsu wšak drje 
wšitke zadźĕwki hnydom z puća 
zrumowane, ale nĕtk smy w pra- 
wych kolijach. Přeco hišće rĕka 
„Ty ayrbiš!" Kak mohło to tež

pola dźĕsća hinak być? Ale nĕtko 
njeńdźe wjace wo stare nałožły, 
ale naš Knjez, naš Wumožnik a 
Zbožnik, to přikaže!

Tak daj swojemu dźĕsću d’o na- 
božneje wučby a na paćerje cho- 
dźić a tu ta wučba budźe žohnowa- 
nje za dźĕćo — a snano za cylu 
swojbu. Nowak

Njeswačidlo. Na swjedźenskich 
kemšach žnjoweho dźakneho 
swjedźenja možeštaj čiłaj a stro- 
waj mandźełskaj Handrij Młonk 
(Mułłer) a Ema rodź. Wowsnikec 
swoj złoty kwas swjećić. Boh 
Knjez spožč dałe jubilaromaj miły 
wječor žiwjenja.

Njeswačidło. Z Božim njewje- 
drom spalachu so buromaj Cečej 
a Madłenčej w Miłkecach brožni 
a hrodźe ze wšĕmi žnjemi. Tuž 
njem ĕještaj ani zorna, ani słomy, 
ani syna, ani wotawy. Cyła woko- 
lina pak so wobdźĕli składujo 
dary za wotpaleneju. Tež žnjowe 
dary Njeswačidlskeje wosady so 
jimaj přepodachu.



N ĕ m sk i e w a n ge lsk i  cyrkw insk i dźeń w H a m b u r g u
Wot 12. do 16. žnjeńca 1953 wot- 

mĕ so w Hamburgu nĕmski ewan- 
gelski cyrkwinski dźeń. 10 000 
wotposlancow ewangelskich wosa- 
dow w Nčmskej demokratiskej re- 
publice dosta dowolnosč. na tuton 
zjĕzd dojĕć. Tuž bĕ to po Barlin- 
skim zjĕzdźe w lĕće 1951 druhi 
kroć, zo so Nĕmcy we wulkej lič- 
bje z wobeju dźĕlow zetkachu.

Znate Hamburgske nowiny po- 
kazachu na to, zo je to možno w 
cyrkwi. Bĕ.še wšak tež zwažliwosć, 
ta jke zeńdźenje wuhotować, pře- 
tož što možeše přewidźeć, hač so 
čłowjekojo tak wšelakeju swĕtow 
zrozumja. Ewangelscy křesćenjo 
pytachu puć jedyn k druhemu. 
W utrobnje nas tam  witachu. 
W namjeznej staciji Biichen bĕchu 
so njedźelu, 9. 8., po stach ludźo 
zešli. W sylzojtych wočach so zy- 
boleše wjeselosć zetkanja bolostnje 
šćĕpjeneho nĕmskeho luda. Je 
wšak hluboke potajnstwo wo na- 
rodnosć. Narod chce być cylk. Clo- 
wjekojo samsneho naroda maju so 
lubo a su zrudni, hdyž su dźĕleni. 
Snano sym ja jako Serb to hlubšo 
spoznal dyžli druzy, kotřiž bĕchu 
hnući z bolostnym zbožom woko- 
mika.

A potom tola ze zrudobu spo- 
znachmy, w kak wšelakim smĕru 
so wuwiwachmy. Mje to ćĕsnješe, 
zo možeja mjezy — wot čłowje- 
kow postajene — tajkeho wuzna- 
ma mĕć. Dwĕ wsy, 1 km rozno, 
w samsnej plodnej krajinje, pod 
samsnym Božim słoncom a tola 
tak njew uprajnje wšelakej!

Hnujace bĕše pak, kak nĕtk 
wšitcy pytachu so dorozumić. To 
bĕše to zwjeselace tutoho cyrk- 
winskeho zeńdźenja, zo so tam  
sprawnje a pilnje bĕdźachu wo 
wažne prašenja našeho časa. Naši 
cyrkwinscy mužojo widźa bol a 
starosć dźensnišeho čłowjeka a 
m aju zmužitosće dosć wo tym  rĕ- 
čeć. Tohodla sej tež naš lud swo- 
jich biskopow, swojich pobožnych 
wučerjow a prćcowarjow znowa 
česći.

Cyły zjĕzd steješe pod hesłom:
„Njećisńće swoju dowĕru preč!“
Wo tutym  słowje prĕdowaše 

Hamburgski biskop D. Schoffel 
srjedu popołdnju před Michałskej 
cyrkwju a wjace dyžli 50 000 lu- 
dźi jemu pod hołym njebjom  mjez 
ruinam i připosłuchaše.

Pod tutym  hesłom stejachu pak

potom předewšĕm wšĕ přednoški 
přichodnych dnjow. W mnoho 
wulkich wustajenskich halach, 
hdźež so připosłucharjo po tysa- 
cach zeńdźechu, přednošowachu 
wuznamni lajicy, profesorojo a 
duchowni wo wšelakich tem atach 
našeho časa. Ze wšĕch přednoš- 
kow, kotrež bĕchu nam  tak wažne, 
dokełž bĕchu sprawne a wĕcowne 
a swĕdčachu wo wulkej nazhoni- 
tosći našich wodźacych ludźi, kłin- 
češe přeco zaso: Mĕjće dowĕru do 
Boha!

Njemožu wam nĕtk wo wšĕm

Jena za tebje!
Na wĕži Hamburgskeho krem a- 

torija. hdźež so ćĕła spala, je  wulki 
časnik z podpismom: Eine fiir 
dich! Nĕtk je wšak krem atorij sam 
na sebi hižom bojazna wĕc. Tam 
so čłowske ćĕło, kotrež mamy tola 
pře wšo lubo, wo kotrehož stro- 
wosć a dobre so swĕru staram y, do 
horstki popjeła přemĕni. Hdyž 
nĕtk, tak mi a tebi ničo, na časnik 
pohladaš, won tebi njesm ilnje při- 
powĕda: Jena z tutych hodźinow 
budźe twoja poslednja. Kajka to 
surowosć nabojaneho čłowjeka, 
kotryž ma tak a tak smjerć za 
swoje najw jetše njezbože, takle 
nastrožeć!

tym  rozprawjeć, štož je  so tam  po- 
skićilo, přetož možach tola jenož 
mały dźĕl wšeho nazhonić. Snano 
we wosadach to a druhe z waž- 
nych přednoškow słyšiće. W.

Moj Božo, mĕj Ty dźak, 
zo pomhał sy w wšej nuzy, 
zo Twoje lube žnĕ 
smy schowali a druzy. —
A daj nam  wutroby, 
kiž polne smilnosće, 
a wobradź luby m ĕr — 
do našej‘ časnosće.

Jena za t.ebje — a potom konc!
Jedyn pak je so sam za tebje 

dal, zo by to wĕčne žiwjenje mĕł.

Wčža swj. Mikławša
Hamburg bu z bombami jara  za- 

pusćeny, ale nazdala strowi će hi- 
žom rjana wysoka wĕža swj. Mi- 
kławša. Wostań pak nazdala. Wje- 
sel so tutoho napohlada a njechodź 
blisko. hew ak so nastrožiš spo- 
znawši, zo tam  wĕža sama lutka 
steji. Cyrkej je  do čista zničena a 
drje tež zaso natw arjena njebudźe.

Tak so tež nĕkotryžkuli čłowjek 
nazdala zda być wulki a nadobny 
muž. ale kmańšo je, zo jem u bli- 
sko njeńdźeš.

Naš serbski cyrkwinski dźeń w Hodžiju drje so njemože runać 
z Hamburgskim, ale za to bĕ n a š w našim lubym Hodźiju. Hdyž 
tež nic po tysacach, tak bĕ so tola tam po stach nahladna ličba Ser- 

bow zešła. — Kemšerjo stupaja z Božeho doma.

D ro b n o s tk i  z H a m b u r g a



Nowa cyrkej
Wosada w Hamburg-Hummels- 

biittel je  sej z pomocu krajneje 
cyrkwje natw arila nowy Boži dom. 
Wosada ma na 2000 dušow a w Bo- 
žim domje je 200 mčstnow. Je  to 
potajkim  mala cyrkej, w jele m jeń- 
ša hač Lupjanska, haj mjeńša hač 
samo Zarĕčanśka abo nowa Połpi- 
čanska kapala. Hdyž mĕješe Bu- 
dyšin snano 2000 wobydlerjow, 
tam  natw arichu wulku Pĕtrow - 
sku cyrkej.

Tak skromni džensa smy!
W tutym  Božim domje njesteji 

Boža m artra  na wołtarju, ale wisa 
za dwĕmaj rjećazomaj nad wołta- 
rjom. Na křižowanym Zbožniku 
ničo wo bołosći njewidźiš. To 
njeje čłowjek połny bołosćow, ale 
Boži překrasnjeny Syn. Haj, to 
chce nam  wisacy křiž prajić: Je- 
zusowe ćerpjenje njesmĕmy při- 
runać z čłowskim ćerpjenjom, to 
njeje wurostło z našeho žiwjenja, 
ałe tu je  Chrystus z njebjes přišoł 
a je  so połny hnady za nas dał.

Na Jungfcrnstieg
Jungfernstieg, to dyrbiće wĕ- 

dźeć, je  sobu najwosebniši dźĕl 
znutřkowneho Hambui'ga. Tam 
bohaći swoje drohotne aw ta staju  
a du do drohich překupstwow na- 
kupować. Tam so před wječorom 
wuchodźuja, kotřiž chcedźa swoju 
rjanu  drastu pokazać.

Tam na Jungfernstieg zakłin- 
čachu před wječorom pozawny a 
borze bĕ so nahladna ličba při- 
posłucharjow zešła. Přez wotře- 
rĕčak započa muž rĕčeć, kotryž so 
nam  předstaji jako fa rar nĕkaj- 
keje Hamburgskeje wosady. A što 
ma won wćipnym pasantam  prajić: 
„Pola m nje je so runje jaka wote- 
dala. Komuž słuša, njech sebi ke 
mni po nju  přińdźe. Snano ton, kiž 
je  ju  tam le na ławce ležo wostajił, 
ani pytnył njeje, zo je iu rhubił. 
P ři tajkej łĕćnej horcoće, kaž 
dźensa, so swoje jaki slĕkamy a 
lochce je  možno, zo na nju  zabu- 
dźemy a bjez njeje dale dźemy.

Hlejće. moji łubi připosłucharjo, 
kaž muž tu tu  jaku, tak je  jich 
w jele swoju wĕru zhubiło a n jej- 
su ani pytnyli, kak su wochudnyli. 
My smy dźensa k wam přišłi pra- 
jić, zo byšće šli pytać, štož zhu- 
bišće . . W.

Dwojake Boha hanjenje
Dwojake Boha hanjenje mamy, 

jene aktiwne, woprawdźite, hdyž 
z dobrej wołu a zamysłom přičiny 
pytamy, Boha hanić. To Boh 
zwarnuj! To same pak je to ćer- 
pjace, pasiwne hanjenje, hdyž 
čert nam  přećiwo našej woli złe 
mysle zawdawa, prjedy hač so do- 
hladam y a wobaramy. Z tym  Boh 
chce, zo bychmy so zwučowali, 
njełežełi, njesmorčeli ani łĕni byli, 
ałe přećiwo tomu wojowali a so 
modlili. Na tajke wašnje pak so 
skončnje tajke mysle pominu a 
popušća, předewšĕm na posłednim 
koncu. Potom je sw jaty Duch pola 
swojich křesćanow, pomha jim, 
w uhnaje hrozbneho čerta a jeho 
podusy a w utrobu a swĕdomnje 
pĕknje spokoji a zmĕruje.

Znamjenje Božeje smilnosće 
a njesmilnosće

Hdyž Boh rĕči, so złobi, so su- 
rowi, chłosta, nas njepřećełam  po- 
dawa, na nas sćele mor, hłod, 
mječ abo druhe nuzy, potom je  to 
zawĕrnje znamjo, zo ma nas łubo 
a z nami derje mĕni. Hdyž pak 
praji: Ja  tebje nochcu dale chło- 
stać, ale mjelčeć a so wo tebje 
dale njeprocować a tebi dać w

Knjeza chwal duša, chwal moc- 
neho čestneho krala, 

spodobne wopory jem u njech lubje 
so pala!

W otučtaj nĕt’,
psaltero z harfu, zo swĕt
slyši waš hłos blisko a z dała.

Duša, chwal Knjeza, kiž wšitko 
tak krasnje tu  wodźi, 

zo tebi kaž by był z křidłomaj 
kryty, so chodźi, 

kiž dźerži će,. 
kaž ći so samemu chce!
Sprawny to wĕ, wo to rodźi.

Duřa. chwał Knjeza, kiž wustoj- 
nje, m udrje će stwori, 

strowosć ći wobradźi, da, zo so 
zbožo ći spori!

twojich mysličkach hić a činić, 
kaž so 'teb i chce, potom je to zna- 
mjo, zo je  so wot nas wotwobro- 
ćił. Ale swĕt a naš rozum to hny- 
dom wobroćitej a mĕnitej, zo ma 
Boh tych lubo, kotrymž dobrotu 
čini, a zo je  tym  njepřećel, ko- 
trychž chlosta.

Chrystusa njemože nichto 
dopoznać

Zadyn čłowjek, njech je japo- 
štoł abo profeta, wjele mjenje ja 
abo mojeho runjeća, može Chry- 
stusa w swojim žiwjenju dopo- 
znać, zo by wĕdźał a zrozumił, što 
a što won je. (Fił. 3, 13.)

Přetož won je  wĕrny, wĕčny, 
wšehomocny Boh a so tola našu 
sm jertnu naturu  woblekł, posłuš- 
nosć a ponižnosć wopokazał hač 
do smjerće. Tohodla won sam 
praji: Ja  sym ćicheje mysle a 
z wutroby pokorny. Nĕtk njemožu

we wutrobje, hdyž sym tak pra- 
wje wjesoły abo zrudny, kak chcył 
potom mysle a pohnuwanja Chry- 
stusowe wopisać?

Z Luther<nvych rĕčow za blidom

Na disputaciji (rozrĕčowanje, 
wurĕčowanje) z drom. Eckom 1519 
w Lipsku wuzna dr. M. Luther:

Mjez artiklem i Jana Husa a Hu- 
sitow je  w jele prawje křesćan- 
skich a ewangelskich, kotrež po- 
wšitkowna cyrkej njemože za- 
tamać.

Za pomoc wšu, 
w nuzy ći skićenu tu, 
jem u duch z dźakom so hori.

Duša, chwal Knjeza. kiž žohnował 
dom je a rolu, 

z płodnymi rĕkami mačał je  bro- 
zdy na polu!

Wopomń ty to,
W jeršny ći zamože wšo; 
w lubosći k tebi dźe z wolu.

Knjeza chwal duša, tych dobrotow 
njezabudź ženje; 

štožkuli wodych ma, chwal jeho 
mjeno tež rjenje!

Swĕtło je wšon;
duša, mzda twoja je won.
Hamjeń nĕtk praj w jeho mjenje!

